
@ Sarrera

1995ean, Aalborgeko gutuna sinatu zuenean, udal-jarduerako esparru guztietan garapen iraunkorraren printzipioekin adostasun-puntu
gehiago zituzten planteamendu eta ikuspegi berriak jorratzeko konpromisoa hartu zuen Vitoria-Gasteizek. 1998ko uztailaren 31ko
udalbatzaren akordioa sinatu zenean onartu zen Vitoria-Gasteizko Agenda 21, eta hura izan zen Aalborgeko Gutunarekin hasitako
prozesuaren lehen mugarria.

2002an Agenda 21eko Ingurumenaren Ekintza Plana jarri zen abian, prozesua suspertzeko elementu gisa. Tokiko Agenda 21ean
finkatutako ingurumen-iraunkortasunerako helburuak lortuz joateko, 2002-2007 bosturtekoan gauzatu beharreko jarduketen sekuentzia
zehazten da planean.

2005ean, Vitoria-Gasteizek garapen iraunkorrarekin zituen konpromisoak berretsi eta handitu zituen San Frantziskoko Hiri Berdeen
Deklarazioaren berrespenarekin eta Aalborg+10-eko printzipioekiko atxikipenarekin. Modu horretan, zenbait alderdi gako nabarmentzeko
premia indartu zen, esaterako, herritarren partaidetza bultzatzea eta tokiko helburu indibidualak ezartzea. Gainera, elkartasunari eta
gizarte- eta ekonomia-justiziari lotutako konpromisoak azpimarratzeko eta beraiei aurre egiteko premia aitortu zen.

Bestalde, prozesu-mota horiei laguntzeko, Ikerketa Zentroak edo Iraunkortasun Behatokiak sortzeko interesa adierazi da hainbat
estamentutatik. Garapen Iraunkorraren Euskal Estrategiak prozesu-mota honen garrantzia onartu du eta, estatu mailan, Ingurumen
Ministerioak berak Espainiako tresna-mota horiek garatzea proposatzen du; Espainiako Iraunkortasunaren Behatokia ere sortuko du.

Dokumentu honetan landutako proposamenak Vitoria-Gasteizko Iraunkortasun Behatokia deitu zaionaren ildo nagusiak finkatzen
ditu. Toki-mailan ingurumena eta garapen iraunkorra zaintzearen alde egitea izango da Behatokiaren helburu nagusia.



Landuko diren erabileremuak zabalak izango dira. Horretarako, garapen iraunkorraren ingurumen-ikuspegia nagusituko da eta honako
alderdi hauek landuko dira; batetik, sektore-alderdiak, esaterako, natura eta biodibertsitatea zaintzea eta hiriko industria-eremuan
giza presioak eragindako problematika; bestetik, izaera integralagoa duten alderdiak landuko dira, esaterako, lurraldearen eta
mugikortasunaren kudeaketa; eta, azkenik, gizarte-arlokoak, besteak beste, osasuna eta kontsumoa, kohesio soziala eta garapen
ekonomikoa.

Zeregin horri erantzuteko, informazioan, diagnosian, berrikuntzan, ebaluazioan eta herritarren prestakuntzan, hezkuntzan eta
zabalkundean oinarritutako lan-ildoak ezarri dira (ikus hurrengo orrialdeko taula).

Lan-ildo horiek indartzea bultzada handia izango da Vitoria-Gasteizko Tokiko Agenda 21aren eta bere Ekintza Planaren prozesurako,
eta baita garapen iraunkorragorako edozein prozesutan hain garrantzitsua den herritarren partaidetza-prozesurako ere.

Zentzu horretan, toki-mailako iraunkortasun-plan eta -programen organo koordinatzaile gisa eta hainbat gai-arlotan eta lurralde-
eremutan ekimenak eta esperientziak bildu eta indartzeko eragile gisa planteatzen da Behatokia. Horregatik, lan-dinamiken funtsezko
elementua izango da eskualdeko, estatuko eta nazioarteko erakundeekin, hiri-sareekin, ikerketa-zentro eta ikastegi publiko eta
pribatuekin, unibertsitate eta elkarteekin eta gobernuz kanpoko erakundeekin elkarlanean aritzea.

Iraunkortasun Behatoki hau sortuz, Vitoria-Gasteizek hobetu egin nahi ditu garapen iraunkorraren arloan hartutako konpromisoak
betetzeko dituen baldintzak. Gainera, aukera ona izan daiteke Vitoria-Gasteiz ingurumena errespetatzen duen hiri berde solidario
moduan ezagutzera emateko. Kalitate integralaren zigilua litzateke nolabait, eta herritarrek ongi hartuko lukete.

* LURRALDE-PLANGINTZARAKO * MUGIKORTASUN IRAUNKORRERAKO * HIRI OSASUNTSUEN PROGRAMAREN

* KLIMA-ALDAKETAREN AURKAKO *» UR-ESKARIAREN KUDEAKETARAKO * BARATZEZAINTZA ETA NEKAZARITZA
ESTRATEGIA PLAN INTEGRALA EKOLOGIKOEN PLANA

* BIODIBERTSITATEA ZAINTZEKO ESTRATEGIA ~ « HONDAKINEN PLAN INTEGRALA * BESTE BATZUK...




< BALIABIDEAK

Tokiko errealitatearen azterketa integrala eta objektiboa bideratu eta suspertuko duen informazio zabala, egituratua eta erraz lortzekoa
eskura izatea nahitaezkoa da garapen iraunkorreko parametro baliagarriak erabiltzeko, bai erabakiak hartzeko orduan, bai ondorengo
kudeaketan. Beraz, ezinbestekoa da informazio hori azkar eta hainbat formatutan (zientifikoa, teknikoa, dibulgaziokoa...) gordetzeko,
analizatzeko eta kudeatzeko behar diren tresnak izatea.

o] Tresnak ® Vitoria-Gasteizko Ingurumen Informazioko Sistema (SI@M)

Udal-ingurumenari eta -lurraldeari buruzko informazioa biltzera, gordetzera, egituratzera, eskuratzera eta analizatzera
hideratutako giza baliabide eta baliabide teknikoen multzo antolatua da.

SI@M delakoak gaur egun hainbat baliabide ditu:

* Ingurumen Informazioko Bankua.

» Erreferentzia espaziala duten ingurumen-datuen kudeaketa eta analisi integralerako tresna gisa erabiltzeko balio
duen Geografia Informazioko Sistema.

¢ Ingurumen Dokumentazioko Katalogoa.

* Ingurumen Atlasa, gaika egituratua. Intranet edo Internet bidez lortu daitezkeen hainbat kartografia-dokumentu,
taula eta grafiko jasotzen du.

» Komunikazioko eta sarbide telematikoko sistema, web gunea, katalogoak eta komunikazio-azpiegitura barne
hartzen dituena.



Q Tresnak ® Iraunkortasunerako Informazio eta Lankidetza Teknologikoko Bulegoa

Bulego sortu berri hau iraunkortasuna finkatzen eta bultzatzen ahaleginduko da, beste hiri batzuekin, nazioarteko
agentziekin (ESA, NBIP, UN-Habitat...), ikerketa-ikastegiekin (JRC, SAL...), unibertsitateekin eta abarrekin izandako
lankidetzaren, laguntzaren eta esperientzia-trukaketaren bitartez.

Vitoria-Gasteizko Udalaren lan-ildo honek Nazio Batuen onespena jaso du, eta gure ustez, aukera paregabeak ditu
garatzeko. Mundu osoan gero eta hiri gehiago ari dira iraunkortasun-prozesuetan sartzen (Agenda 21, GEO hiriak)
eta Vitoria-Gasteizek horiekin konpartitu dezake lurraldearen plangintza iraunkorrean duen esperientzia teknologikoa.

Q Erronkak §> * SI@M finkatzea eta egokitzea, indarrean sartutako INSPIRE Zuzentarauan xedatutakoekin bat.
* [raunkortasunerako Informazio eta Lankidetza Teknologikoko Bulegoa sortzea.




< BALIABIDEAK #

Diagnosiak bildutako informazioa lantzen eta aztertzen du, iraunkortasun-parametroen bilakaeraren etengabeko jarraipena egiteko.

Iraunkortasuna ebaluatzeak, bestalde, zera eskatzen du: zenbait plan, programa eta proiektuk iraunkortasun-baldintzetan duten eragina
aztertzea ahalbidetzen duen prozesua ezartzea.

o] Tresnak D Adierazleak

Iraunkortasun-adierazleak hirien iraunkortasun-baldintzak neurtzeko tresna garrantzitsua dira. Horregatik, 0so
baliagarriak dira plangintza estrategikorako, hau da, ingurumen-, gizarte- eta ekonomia-politikak zehazteko eta
halioesteko. Xede hori lortzeko, Vitoria-Gasteizko Udalak honako adierazle-sistema hauek garatu ditu eta darabiltza
gaur egun:

* Vitoria-Gasteizko Tokiko Agenda 21eko iraunkortasun-adierazleak.

» UDALSAREA adierazleak (Garapen Iraunkorreko Euskal Estrategia).

» Europako Adierazle Komunak (Europako Batzordea).




® GEO Vitoria-Gasteiz (Iraunkortasun txostena/diagnosia)

2003/4/CE Zuzentarauaren helburu nagusietako bat ingurumenari buruzko informazioa modu sistematikoan ematea
eta hedatzea da. Horretarako, besteak beste, administrazio publikoek ingurumenaren egoerari buruzko estatu,
lurralde eta tokiko txostenak burutu beharko dituzte lau urtean behin, edo epe laburragoetan.

Aldiro-aldiro Vitoria-Gasteizko ingurumenaren eta iraunkortasunaren egoerari buruzko diagnostiko 0soa eginez,
aipatutako konpromisoa betetzeaz gain, ingurumenaren udal-kudeaketa hobetu eta Tokiko Agenda 21eko “Vitoria-
Gasteiz garapen iraunkorrerantz” prozesu konplexuan aurrerapausoak emango dira.

GEO Hiriak NBIPen (Nazio Batuen Ingurumen Programa) ekimena da. Hirietako ingurumen-, gizarte- eta ekonomia-
dinamika hobeto ulertzea du helburu eta, horretarako, informazio fidagarri eguneratua ematen die udal-gobernuei,
Zientzialariei, politika-egileei eta jende orori.

GEO Vitoria-Gasteizek tokiko ingurumenaren egoerari buruzko diagnosi zehatzagoak gauzatzen eta hiri-politiken
ondorioak hobeto aztertzen lagunduko du. Horrela, garapen iraunkorra eta NBEren Milurtekorako Garapen
Helburuak lortzera bideratutako erabaki eraginkorragoak sustatuko ditu.



4 Tresnak  Planen, programen eta proiektu estrategikoen iraunkortasunaren ebaluazioa

Udalak berak, beste administrazio batzuek edo kanpoko sustatzaileek bultzatutako plan, programa eta proiektu
estrategikoek garapen iraunkorraren aldetik dituzten ondorioak baloratu nahi dira sistematikoki.

o] Erronkak & +Agenda 21en buletina iraunkortasun-txosten osoa izateko prestatzea.
» GEO Hiriak programa ezartzea NBIPen laguntzarekin.
» Vitoria-Gasteizko plangintza- eta garapen-prozesuetan IIEren filosofia barneratzea, hau da, hiriko plan, programa
eta proiektu estrategikoetan ingurumen- eta iraunkortasun-ebaluazio formala ezartzea.




< BALIABIDEAK «

Ikerkuntzaren, esperimentazioaren eta ezagutza-trukearen bidez lortutako ideia, teknologia, metodologia eta aplikazio praktikoak
aplikatzea da berrikuntza. Horiek, zalantzarik gabe, lagundu egiten dute iraunkortasunera hurbiltzeko prozesuak dinamizatzen.

Q Tresnak ® Lankidetza adituekin eta estatuko eta nazioarteko sareetan

Hainbat geografia- eta lanbide-eremutako ezagutza eta esperientzien trukaketa da. Honako hauek dira egungo
lankidetzarik aipagarrienak:

* ICLEI Tokiko Ingurumen Ekimenetarako Nazioarteko Kontseilua.

* Herri eta Hiri Iraunkorren Europako Kanpaina.

* Hiri Osasuntsuen Kanpaina.

* [EEP The Institute for European Environment Policy.

» FEDENATUR Espazio Naturalen eta Landa, Metropoli eta Hiri-inguruko Espazioen Europako Federazioa.

» UDALSAREA 21. Iraunkortasunerako Euskal Udalerrien Sarea.

» Europako Espazio Agentzia.

Lankidetza unibertsitateekin eta ikerketa-ikastegiekin

Hitzarmenen esparruan egiten da, honako hauek garatzeko xedearekin:
* Doktorego-tesien, karrera-amaierako proiektuen eta praktiken zuzendaritza.
» Doktoregoko foro, hitzaldi, mintegi eta ikastaroak.
o Azterlan estrategikoak eta ikerketa aplikatukoak.



Q Tresnak §> Garapenerako lankidetza

Garapenerako lankidetza-ekimenak nazioarteko elkartasun-ekintzak izateaz gain, ezagutza- eta balio-trukaketa
aberasgarria ere badira parte-hartzaileentzat. Ingurumen-iraunkortasunean espezializatutako zenbait programa gaur
egun Vitoria-Gasteizko udalaren Lankidetza Zerbitzuarekin koordinatuta gauzatzen dira;

* Nejapa (El Salvador).

* Dragan(i (Rumania).“Compartir” GKEarekin lankidetzan.

» Sri Lanka. Miles proiektua, Europar Batasunaren Asia ProECO programaren barruan.

* Arequipa (Pert). NBIPek eta UN-HABITATek sustatutako lankidetza deszentralizatuko hitzarmenaren markoan.




Q Tresnak §> Laguntza Teknikoa

Beharra duten beste erakunde publiko edo pribatu batzuei garapen iraunkorrerako ezagutzak eta aplikazioak ematea
da laguntza teknikoa. Gaur egun, txostenak, azterketak, gaikako kartografiaren analisiak edo satelite bidezko irudiak
eskaintzen dira.

Ohitura Egokiak

Lekuren batean abian jarri eta iraunkortasun-irizpideen arabera balioetsi ondoren, ideia edo proiektu jakin batzuk
egokiak, eredugarriak eta beste toki batzuetan ere erabiltzeko modukoak direla egiaztatu bada, ohitura egokitzat
hartzen dira.

Honako hauek dira, gaur egun, ohitura egokiak hautatzeko eta baloratzeko erreferentziazko erakunde nagusiak:

* Nazio Batuen Habitat Batzordea.

* Europako Batzordearen DG XlI, bere Good Practice in Urban Management and Sustainability datu-basearen
bitartez.

* ICLEIren Ohitura Egokien Informaziorako Europako Zerbitzua.

* SURBAN. Ohitura Egokiak Hiriko Ingurumenean. European Academy of the Urban Environment, Berlin.



Q Tresnak §> Tokiko iraunkortasunerako ohiturarik onenen Europako Saria

Interesgarria litzateke Vitoria-Gasteizen lehiaketa bat antolatzea Europako iraunkortasun-ohitura egokiak bildu,
hautatu eta saritzeko helburuarekin. Gure ustez, hiriak zein Behatokiak eskertuko lukete horrelako lehiaketa bat.
Gainera, horrela, hiriak iraunkortasunean dauden azken berrikuntzak jasoko ditu beti, eta eredugarri izango da
horretan beste hiri batzuen aurrean, kontuan hartuta kanpoarekiko konpromisoa ere badugula, erakunde moduan
nahiz hiritar moduan.

Erronkak * Iraunkortasunarekin zerikusia duten gaikako sareen nazioarteko proiektuetan gehiago parte hartzea.
* Abian jarritako azterlan- eta ikerketa-harremanak indartzea.
* Iraunkortasunaren inguruko garapenerako lankidetza-ekimenak babestea.
» Tokiko iraunkortasunerako ohitura onenen Europako Sarirako deialdia egitea.




< BALIABIDEAK

Garapen iraunkorreko ereduaren erronkez jabetzea eta herritarren artean jokabide parte-hartzaileak eta aktiboak sustatzea
ezinbestekoak dira iraunkortasun-helburuak lortzeko. Bi prozesuak garatu ahal izateko, biztanle-sektore guztien prestakuntza,
informazioa, sentsibilizazioa eta hezkuntza bideratzen lagunduko duten programak garatu behar dira.

Tresnak ® Prestakuntza Programa

Lanbide-prestakuntzako maila guztiei zuzendua, hainbat formatutan dago: ikastaroak, tailerrak, lanbide-birziklapeneko
prozesuak...

EHUrekin eta beste unibertsitate eta ikerketa-zentro batzuekin batera, graduatuondoko programa eta master
espezializatuak bultzatuko dira, Hiri Iraunkorraren inguruan. Vitoria-Gasteiz toki egokia izan daiteke iraunkortasun-
konpromisoekin bat datorren eredurantz abiatzeko proposamen eta ideia berriak martxan jartzeko.




Tresnak

® Garapen Iraunkorrerako Ingurumen Heziketako Programa

Zentzu zabalean planteatzen da, hainbat estrategia eta tresna kontuan hartuta, herritarren artean hiriko garapen
iraunkorraren aldeko sentsibilizazioa eta informazioa nagusi izan daitezen. Eskolaren eta gizartearen esparruei
erreparatuko zaie

Eskolaren esparruan, lehen zein bigarren hezkuntzan (derrigorrezkoan eta ondokoan) finkatutako jarduerez gain,
garrantzi berezia hartzen du Eskola Agenda 21ek.

Gizartean, berriz, Eraztun Berdean dauden udal-ekipamenduetan oinarrituta jardungo da batik bat, eta Gizarte-
etxeekin eta hiriko ekipamendu soziokulturalekin lankidetzan ere bai.

Hiri Ekologiaren Gela

Hiri Ekologiaren Gela 2002tik dago martxan eta ezagutzak hedatzeko eta eztabaidatzeko esparrua da. Hainbat
eremutako (unibertsitateko, administrazioko, enpresetako, GKEetako, fundazioetako, ikerketa-ikastegietako eta
abarreko) eta jatorri askotako kalitatezko informazioa eskuratzeko aukera ematen die herritarrei. Ideia, iritzi eta
esperientzien bidez, ikuspegi aberasgarriak bereganatuko ditu hiriak.

Horretarako, hiriko ekologiaren inguruan jorratzen diren hainbat gairi buruzko ekintza eta gertaeren programa
eskaintzen du hilero, besteak beste, hitzaldiak, mahainguruak, tailerrak, erakusketak, mintegi teknikoak, ikastaroak,
etab.



é Tresnak §> Enpresen Ingurumen Foroa

Enpresen, administrazioaren eta gizartearen artean lankidetza sortzea eta ideiak eta ekimenak trukatzea du helburu
halizko Enpresen Ingurumen Foroak, bertoko kontuak eta orokorragoak kontuan hartuta, egungoa baino garapen-
eredu iraunkorragoa adosteko eta elkartuta jarduteko.

Foro honetan hainbat gai jorratu daitezke: administrazioaren eta enpresen arteko borondatezko akordioak, langileen
etengabeko prestakuntza iraunkortasunari begira, ohitura onak ezarriz gero edo administrazioarekin jarduera
zehatzetan kolaboratuz gero zergetan laguntzak jasotzea, ingurumen-ziurtagiria lortuz ingurumenarekin konpromiso
zehatza hartzea, enpresek garapen iraunkorrean duten erantzukizuna sustatzeko proiektuetan beste erakunde eta
enpresa batzuekin parte hartzea...

o] Erronkak O ¢ Vitoria-Gasteizen “Hiri Iraunkorra” Europako Masterra sortzea.
* Prestakuntza eta hezkuntzaren arloan abian jarritako programak finkatzea.
» Eztabaida intelektualaren alde egiteko, Hiri Ekologiaren Gela bultzatzea.
* Enpresen Ingurumen Foroa sortu eta martxan jartzea.




@ APLIKAZIOAK #

Iraunkortasun-behatokiak hirian garatutako prozesuen eztabaida, azterketa eta ebaluaziorako elementua izan nahi du. Horrez gain,
ikerketa teorikoa eta hurbilketa kontzeptuala garapen iraunkorrak sortzen dituen erronka praktikoetara hedatu nahi ditu.

Zentzu horretan, garapen iraunkorreko prozesuan laguntzeko, hirian erabiltzeko modukoak diren produktuen garapena sustatu eta
koordinatu beharko du behatokiak.

Beraz, behatokiaren lana hainbat garapen-mailatako estrategia eta planen plangintzan mamitzea espero da, hain zuzen ere Behatokian
helburutzat jarritako alderdietan (ingurumena, gizartea eta ekonomia).

Behatokiak dokumentu estrategikoen eta arloko planen garapena proposatu behar du. Era berean, udal-sailetatik, hainbat erakundetatik,
ikerketa-zentroetatik eta gizarte zibiletik datozen ekimenak koordinatu behar ditu.

o] Erronkak © « Agenda 21eko Ekintza Plana koordinatzea eta garatzea.
« Vitoria-Gasteizko lurralde-plangintzarako iraunkortasun-oinarriak eta -irizpideak finkatzea.
* Udal-sailekin eta gainerako eragileekin batera, iraunkortasunari buruzko arloko plan eta programak sustatzea eta
garatzea, esaterako, mugikortasun iraunkorreko plana, Gasteiz mendietako Parke Naturalaren antolamendurako
plana, baratzezaintza eta nekazaritza ekologikorako plana...




